
Аннотация
Әлихан Бөкейхан атындағы № 25 жалппы білім беретін орта мектебінің 9 сынып оқушысы Мұхаметқали Алишер «Ләңгі тебу де бір өнер» атты Ғылыми жоба жұмысын қай кезде болмасын әр халық өзінің ұлттық ойынын ұмытпаған абзал екенін атап өтті
 Қазақта 150-ге жуық ұлттық ойын түрі бар. Мұны Әубәкір Диваев, Елеусін Сағындықов сияқты ғалымдар зерттеп, жіктеп шыққан. Аталған ойын түрінің біразы бізге жетсе, кейбірінің атауы өзгерген. Арасында ұмыт болғаны да бар. Қайсы бірін алып қарасаң да ұлттық ойын бала мен жастың ақыл ойын дамытуға, батыл әрі епті болуға тәрбиелеген. Осы орайда ұмыт болған ұлттық ойындардың сипаты мен түріне тоқталғанды жөн көрдім.  Ата- бабаларымыз ұлттық ойындар арқылы ұрпақтың мықты әрі жігерлі болып өсуіне ықпал етіп, олардың денсаулығына, бірлігіне, ынтымағына аса көңіл бөлген. Қазақтың ұлттық ойындары дене тәрбиесі пәнінде және сабақтан тыс үйірме жұмыстарында оқушылардың бір – бірімен дене дайындықтарын, танымдылықтарын, қарым-қатынасын, ойлау қабілеттерін арттырады, олардың шымыр, епті, шапшаң, зерек болуына тәрбиелейді. 

Аннотация
          Мухаметкали Алишер, учащийся 9 класса общеобразовательной средней школы № 25 им. Алихана Бокейхана, отметил, что всегда каждый народ должен помнить о своей национальной культуре и игре
Казахские народные игры – являются ценным богатством, которые передаются от поколение к поколению. Народные игры казахского народа ничем не уступают популярным играм разных народов. Казахские народные игры занимают большое значение в общественной жизни. Каждое поколение через национальные игры воспитывало молодежь вести здоровый образ жизни. Казахские ационнальные игры способствовали развитию коммутикативных навыков, физическую подготовку, лидерских качеств, логического мышления, находчивости. Национальные игры на уроках физической культуры и внеклассных кружковых мероприятиях являются одним из важных стимулов ведения здорового образа жизни. 

Кіріспе
 Зерттеу объектісі:  Мектеп  оқушыларының ұлттық спорт Ләңгі ойынындағы физиологиялық дайындығының өзекті бағыттары мен психологиялық саулығы.
Зерттеу пәні: Мектеп  оқушыларының жеке тұлғалық қасиеттерін дамыту жолдары. 
Зерттеу мақсаты: Қазіргі кездегі мектеп оқушыларына ұлттық ойын Ләңгіні дамыту  үшін қажетті физиологиялық, психологиялық және техникалық әдіс-тәсілдерді пайдалану жолдарын анықтау.
Зерттеудің болжамы: Қазақтың ұлттық ойыны Ләңгінің озық идеяларын бүгінгі таңда оқу-тәрбие үдерісінде пайдалану арқылы, шығармашыл оқушылардың  мәдени ғылыми көзқарас мүмкіндіктерін  дамыту.
Зерттеудің міндеттері: Дене шынықтыру және спорт сабақтарында мектеп  оқушыларының дене қасиеттерін дамытуда Ләңгіні пайдалану жолдарындағы  қалыптастыру негіздері.
Ғылыми жаңалығы: Ләңгіні жүйелі, тиімді пайдаланған жағдайда оқушылардың жеке тұлғалық қасиеттерін дамытудағы мүмкіндіктер. 
Зерттеу кезеңдері. Ғылыми жобасы үш кезеңге бөлінді:
Бірінші кезең – зерттеу тақырыбы бойынша теориялық жұмыстар жүргізілді және сарапталды. 
Екінші кезең – ғылыми-теориялық талдау мен зерттеу жұмыстары жүргізілді.
Үшінші кезең – жүргізілген  ғылыми-теориялық  талдау жұмыстарының қорытындысы жасалып, тұжырымдалып және нәтижесі анықталды.
Зерттеу базасы: Зерттеу жұмысы «Ә.Бөкейханов атындағы №25 орта мектеп» КММ дене шынықтыру сабақтарында және ұлттық ойын сабақтарында сонымен қатар үзіліс уақытында жұмыстарында өткізілді. 
Зерттеу әдістері:  зерттеу, жинақтау, ұмыт қалған ұлттық ойын түрі: «Ләңгі». Ғылыми және педагогикалық әдебиеттерді талдау, қорытындылау, әңгіме жүргізу, мектебіміздің инстарамм парақшасында сауалнама алу; тәжірибелік-зерттеу  жұмысының мәліметтерін  сараптап хаттамалар толтыру және  қорытындылау.
Зерттеудің теориялық маңыздылығы: Ғылыми жобасында  мақсатына  сәйкес  зерттеу нәтижесінде әр түрлі  ғылыми  әдебиет көздерінен алынған  мағлұматтар  бойынша  жалпы,  әлемдік  спортта,  жеке  алғанда  кеңестік және отандық спорттарда  жазылған  педагогтардың, сарапшылардың, әдіскерлердің ғылыми еңбектеріне  теорияларына  шолу  жасалынып талданды.
Ғылыми жобасының  көлемі мен құрылымы: Ғылыми жобасы  кіріспеден, негізгі бөлімнен, қорытынды және қолданылған әдебиеттерден тұрады. Дене тәрбиесінің іс шаралары ауқымында, дене шынықтыру жаттығулары әдістерін қолдану арқылы, халықтың жалпы дене қуатының қасиеттеріне, жастардың оқуға, үйренуге, бағыттау жолдары болып табылады.
Зерттеу базасы: Зерттеу жұмысы «Ә.Бөкейханов атындағы №25 орта мектеп» КММ дене шынықтыру сабақтарында және ұлттық ойын сабағында сонымен қатар үлкен үзіліс уақытында жұмыстарында өткізілді. 















Кіріспе

Халқымыздың ұлы перзентіміздің бірі, аса көрнекті жазушы М.Әуезов: «Біздің халқымыздың өмір кешкен ұзақ жылдарында өздері қызықтаған алуан өнері бар. Ойын деген менің түсінуімше көңіл көтеру, жұрттың көзін қуантып, көңілін шаттандыру ғана емес, ойынның өзінше бір ерекше мағыналары болған», - деп тегіннен тегін айтпаса керек [1].   Дана халқымыз «ақыл – жастан, асыл – тастан» нақылымен дәлелдеп кеткен. Баланың қиялын шыңдап, үлкен адам боп шығуына ұстазы мен ата-анасының рөлі үлкен екенін нақтылай түседі. Қабілеттің туа даритын және жүре игерген табиғаты болатынын психолог ғалымдар дәлелдеп келеді. Балалардың жеке басының қасиеттерін тәрбиелеу – олардың қабілеттері дамуының шешуші шарты: еңбексүйгіштік, табандылық тәрізді қасиеттерді тәрбиелеу – олардың қабілет көздерін ашудың ең өнімді жолы – еңбек ерік пен мінезді тәрбиелеудің тамаша құралы. Ең әуелі ұлттық тәрбиенің мән-мағынасын, мазмұнын жан-жақты жақсы біліп, тәлім-тәрбиеге оны пайдаланудың тәсілдерін жауапкершілікпен үйренген дұрыс. Халық педагогикасының танымдық, тәрбиелік мәні зор салаларын бастауыш мектеп мұғалімдері тәрбие ісіне жан-жақты пайдалануға ықылас аударуда. 
Ұрпақ гүлденсе, ел жаңарады. Көргенді ұрпақтан, көреген дана халық тарайды. Міне, сондықтан да ұрпақ тәрбиесі ел алдындағы зор міндет.
Бүгінгі талапқа сай халықтың әдет-ғұрыпты, салт-дәстүрді, ұлттық қадір-қасиетті қайта жаңғырту  үшін оқу мазмұнына ұлттық педагогикалық енгізу басты мақсаттың бірі ретінде ұсынылып отыр. Оқу мазмұны ғылым негіздері мен жеке тұлға қызметтері құрылымының бейнесі ретінде қарастырылып, оларға сәйкес келетін білім компоненттері анықталады.
Білім мазмұнын қалыптастырудың бірінші кезеңінде, яғни оның теориялық деңгейінде ұлттық тәрбиелі, қазақтың ұлттық педагогикасын іске асыру, ұлт мектебінің ерекшеліктерін әрқашанда есепке алудың қажеттігі, жалпы білім беретін мектептің негізгі мақсатына сәйкес білім мазмұнын анықтаудың принциптері, қағидалары, заңдылықтары ретінде қарастырылатыны айқындалады. Сондай оқу-тәрбие негіздерінің бірі – ұлттық ойындарымыз. Ұлттық ойындар халық педагогикасының бір саласы болып табылады. Ол сандаған ұрпақтың керегіне жарап, оларды өмірге әзірлеу қажетін өтеген, сыннан өткен сенімді, баланы пайдалы еңбекке, сөйлесуге, мергендікке, тапқырлыққа, ептілігін күштілікпен бірлесіп қызмет атқаруға, төзімділікке және т.б. тәрбиелеудің ұтымды құралы. Жас ұрпаққа дене тәрбиесін беруде халық ойындарының орын ерекше. Ойын балалар үшін бір жағынан қызық, ермек болумен қатар екіншіден түрлі қимыл, қозғалыс үстінде оларды тапқырлыққа, аңғарымпаздыққа, төзімділікке, ептілікке үйретеді. Міне, сондықтан да халық «ойында озған бала-өмірде озады» деп оның мәнін жоғары бағалаған. Сондықтан  ойындық әдістер осы жастағылардың психофизиологиялық ерекшеліктеріне сәйкес бастауыш сыныптарда  дәстүрлі түрде қолданылады. Ойындардың қай-қайсысы болса да оқушыдан төзімділікті, тапқырлықты, ізденімпаздықты, шеберлікті т.б. толып жатқан қасиеттерді талап етеді. Ойын кезінде баланың жеке басындағы қасиеттері дамиды, ойын баланы үйретеді, тәрбиелейді, өзгертеді.Ұлттық спорт түрлерi мен халық ойындары жеткiншек ұрпақты үйлесiмдi тәрбиелеудiң ажырамас бөлiгi болып табылады. Қазiргi дене шынықтыру практикасында ғасырлар бойы сомдалған және сыннан өткен халық ойындары мен ұлттық спорт түрлерi құралдары арқылы жеткiншек ұрпақты тәрбиелеудiң бай тәжiрибесiн пайдалану қажет. 









1  Мектеп  оқушыларының дене қасиеттерін дамытуда ұлттық       ойынның маңызы

1.1 Ұлттық ойындардың сонымен қатар ұмыт қалған Ләңгі ойынының даму тарихы мен тәрбиелік мәні

Қазақ халқы ұлт ойындарына бай халықтардың бірі. Бірақ ол ертеде ауызша пайда болып, жалпақ жұртқа ауызша таралып отырған, сондықтан көпшілігі бүгінгі күнге жетпей ұмыт болып кеткен. Қазақтың ұлттық ойындары туралы қағаз бетіне түскен алғашқы деректер XIII  ғасырдан басталады. Оны алғаш жинап, Еуропа жұртшылығына таныстырған Италия саяхатшысы Плано Карпини болды. XIII ғасырда Еуропа халқына Маңғол тарихын таныстыру мақсатымен саяхатқа шыққан. П.Карпини Жетісу мен Тарбағатайды басып өткен кезде, осы өңірді мекендеген ру-тайпалардың тұрмысы, әдет-ғұрыптары, ойын-сауықтары жайлы көптеген этнографиялық материалдар жинаған [2]. Қазақ халқының ұлт ойындары жайындағы деректемелерді қағаз бетіне түсіргендердің бірі Венеция саяхатшысы Марко Поло болды. Ол өзінің Қазақстанға жасаған саяхатында Жетісу бойындағы қазақ ауылының мерекелі тойларында болып, ойын-сауықтарын көріп, көптеген ұлт ойындарына талдау жасап, шығу тарихтарына, қалыптасу дәуірлеріне де болжам айтқан.  Ұлт ойындары жайындағы деректерді аустралиялық С. Герберштейн, итальяндық И.И. Новокамский, орыс саяхатшысы П.И. Рычков, орыс ғалымы П.С. Палас,  Венгер зерттеушісі А. Вамбери, неміс этнографы  Ф.Картуцка, неміс ғалымы А. Гумбольд, поляк халқының өкілдері А.Янушкевич, С.Гросс, [3].  Б.Зеленский зертеушілердің жазбаларынан кездестіреміз. Қазақтың ұлттық ойындары туралы алғашқы пікір айтушылар мен оның жеке нұсқаларын жинаушылардың қай-қайсысы болмасын,оны жоғары бағалап, көшпелі халықтан мұндай өрелі өнерді күтпегендіктерін сөз етеді. Осындай жылы лебіз, құнды пікір айтқан неміс ғалымы А. Гумбольд өзінің достарына жазған бір хатында былай дейді: «Мен қазақ ауылында болған кезімді өмірімнің аса бір қуанышты кезеңі» деп есептеймін. Себебі, көшпелі халықтың біздерге көрсеткен сый-құрметі мен ойын-сауықтары естен кететін шаруа емес. Мен өмірімде осындай қысқа уақыт ішінде мұндай үлкен тарихтан осынша материал жинап көрген емес едім, бірақ бұл кең дүниенің ортасында болғандықтан да солай болуы керек. 
Қазақ халқының тарихи көне жырларының, эпостары мен лиро-эпостарының қай-қайсысын алып қарасақ та олардың өн бойынан халықтың ұлттық ойындарының әдет-ғұрып салттарының алуан түрлерін кездестіреміз. Ойын арқылы шынығып, өзінің бойындағы табиғи дарынын шыңдай түседі. Ойынға халық ерекше мән берген. Сондықтан халық оған тек ойын-сауық, көңіл көтеретін орын деп қана қарамаған. Ең бастысы – ел қорғауға қабілетті болашақ  қайраткер өзінің осы қабілетін шаршы топтың алдында, баршаға  тең еркін бәсекеде жеңіп алуға тиіс болған. Ұлттық ойындар  атадан балаға, үлкеннен кішіге мұра болып жалғасып отырған мәдени, өнер тіршілігінің жиынтық бейнесі көрінісі де болған. Әрине, ойын өнер ретінде әдебиет пен мәдениеттің сан алуан түрлерімен қабысып, астасып келіп, бірін-бірі толықтырып, байыта  түседі. Сонымен бірге бұл ойындар әділдік пен адамгершіліктің жоғары принциптеріне негізделген. Қазақтың ежелгі  ұлттық ойындарының бірі: Ләңгі тебу ойыны спорттық сипатпен бірге үлкен тәрбиелік маңызға да ие болды. 
   Қазіргі уақытта Ләңгі ойыны ұмыт болып бара жатқан ұлттық ойындардың бірі. Тарихты ашып қарасақ бұл ойын түрі Орта Азия елдерінде әсіресе қазақ жерінде  ІХ ғасыр кезінен келе жатқан қозғалмалы ұлттық ойын. Ләңгі ойынының тарихы әріден басталады. Әу баста орталық Азиядағы көшпенді тайпалардың арасында пайда болды деген де деректер бар. Үнемі ат үстінде жүретін жауынгерлер бұны денешынықтыру ретінде де ойнап, тақым мен аяқты шынықтыруға таптырмайтын тәсіл деп бағалаған деседі. Кейіннен ережесі бар сайысқа айналып, уақыт ағымымен  қазақ халқы ойындарының да қатарына қосылған екен. Ләңгі баланың есептеу қабілетіне де пайдалы. Өйткені әр бала ләңгіні жерге түсірмей тепкен көрсеткішімен жеңіске жететіндігін білгендіктен, намысқа тырысып, саннан жаңылыспауға тырысады екен. 
1.2 Қозғалыстың төмен болуы оқушы денсаулығына зияны
Оқушылардың денсаулығына әсер ететін маңызды фактор - бұл дене белсенділігінің, қимыл-қозғалыстың  болмауы. Мектеп жасында оқушылардың  белсенділіктің төмен болуы - соның ішінде үлкен оқу жүктемесімен де байланысты. Балалар көп уақытты отыруға жұмсайды: партада, үстел басында, үй тапсырмаларын орындауда немесе компьютерде, теледидар алдында. Гиподинамияның пайда болуының тағы бір себебі - физикалық белсенділік бойынша балаларға кейбір ата-аналар лайықты түрде дене шынықтыру мен спорттың бала өміріндегі рөлінің артуына ықпал етпейді, ал кейде өздері балалардың белсенділігін төмендетеді. Мысалы: оларды мектептен көлікпен алып кету секілді жағдайлар арқылы төмендетеді. Әрине, күнделікті тәртіпке тәуелсіз факторлар бар, оларда спортпен және физикалық белсенділіктің басқа түрлерімен айналысуға болмайтын жағдайлар болады. Осы тұжырыммен қатар, көптеген ғылыми зерттеулер дене шынықтыру және денсаулық сабақтары шеңберіндегі мектептегі физикалық белсенділік қазіргі балалар мен жасөспірімдердің қозғалыс белсенділігінің тиісті көлемін қамтамасыз етпейтінін растады. Оқушылар үшін физикалық жаттығулар аптасына 8-12 сағатты қамтуы қажет. Сондықтан сыныптан тыс сағаттардағы қозғалыс тәртібі жалпы мектеп оқушыларының физикалық белсенділігінің негізі болып табылады деп сенімді түрде айтуға болады. Балалардың бос уақыты, әсіресе 11-15 жасында, ата-аналардың бақылауында екендігі мәлім, демек, олардың бастамалары мен мысалдарынан баланың физикалық белсенділігі қажетті нормаларға қаншалықты сәйкес келетіні ата-аналарға байланысты. Мектеп оқушыларының төмен қозғалғыштығы және мектептегі партада және үйдегі үстелде ұзақ уақыт бойы монотонды қалыпта болу қалыптың бұзылуына, иілгіштікке, омыртқаның деформациясына әкеледі. Сонымен бірге ақыл-ой қабілетінің төмендеуіне әкелуі мүмкін.Үнемі отыру, аз қозғалу өмір сүру салтын сөзсіз бұзып, артық салмақ пен семіздікке әкеледі. Дене салмағының бұзылуы - бұл үлкен әлемдік мәселе. Оның жиілігі соншалықты, ол жұқпалы емес эпидемия сипатына ие болды [24-26].  . Салауатты өмір салтын қалыптастырудың  мақсаты — қазіргі кезеңдегі қоғамның әлеуметтік-экономикалық дамуында орын алып отырған қиындықтарға қарамастан, салауатты өмір сүрудің мемлекеттік жүйесі түпкілікті, жалпы адамзаттық рухани байлықтарға негізделуі тиіс. Ол жеке бастың үйлесімді дамуына, денсаулықты нығайтуға, адамдардың тіршілік үшін белсенділігін арттыруға ықпал жасауды өзінің басты мақсаты етіп алуы керек. Салауаттылық ұғымы – қазақ халқының салт-дәстүрін, көнеден келе жатқан мәдениетін, өнерін, әдет-ғұрпын жас ұрпаққа ұғындыру. Бір сөзбен айтқанда, өз ұлтының дінін ұстануға үйрету. Қазіргі таңда оқушылардың денсаулығын сақтау, білім мен салауатты өмір салтын қалыптастыру – күн тәртібінде тұрған өзекті мәселелердің бірі [30]. Дені сау бала оқу процесіне белсене араласады, әрдайым жайдары , көңіл күйі жоғары болады. Сондықтан да мектептің негізгі міндеті — әр оқушының денсаулығына нұқсан келтірмей, нығайта отырып, оқуға деген құштарлығын ояту, әрбір баланың өзіндік ерекшеліктерін ескере отырып, бала бойындағы қасиеттерін дамыту. Осы мәселені ескере отырып, біз ұлттық ойындар арқылы оқушылардың денсаулықатарын шыңдауды бұйырдық. Қарастырылған жұмыстар бүгінгі таңда оқушыларды денсаулыққа жауапкершілікпен қарауға тәрбиелеу мәселелері біркелкі зерттелгендігін аңықтайды. 
Дені сау бала – ол қоғамның маңызды құңдылығы. Деннің сау болуы – ол, яғни өмірді сүю, қуаныш сезіміне бөлену, өзіңді өзің сүю, құрметтеуден басталады. Ол үшін оқушыларды өмірлік маңызды масат қоя білуге тәрбиелеу қажет. Оған жету, үлкен еңбек етуді қажет етеді. Міне, осы тұрғыда оқушылардың санасы таза, сенімі айқын, денсаулығы мықты,  болуы қажет. Осы ретте  қазақтың ұлттық ойыны Ләңгі шапшаңдықты, ептілікті, тапқырлықты, табандылықты, байсалдылықты, т. б. мінез құлықтың ерекшеліктерімен бірге күш-қуат молдылығын, дененің сомданып шынығуын қажет етеді [32]. Сонымен бірге бұл ойын  әділдік пен адамгершіліктің жоғары принцптеріне негізделген. Өйткені, ойынға қатынаспай тұрып – ақ оған күн үлгері көп адамдардың тер төгіп, еңбек етуіне тура келеді. Ләңгі ойыны дегеніміз баланың өсіп жетілуіне, денсаулығын нығайтуына, тіршілік үшін маңызды қимыл әрекеттерін меңгеруіне, ой және дене еңбегімен айналысуына, еңбек етуге дайындалуға жәрдемдесетін жетілдіруші күш болып табылады. Сонымен қатар табандылық, жігерлілік, мақсатқа талпынушылық сияқты қасиеттердің де дамуына жәрдемдеседі. Ләңгі ойынының мәні негізгі үш жағдайға саяды. Біріншіден, бұл әр түрлі бұлшық ет, буын және сіңірлерге арналған ойын, мұның өзі олардың қызметінің, сондай ақ үйлесімділігінің жақсы дамуына жәрдемдеседі. Екіншіден, қозғалысты қамтамасыз ететін тыныс алу, жүрек-тамыр жүйелеріне, зат және энергия алмасуына әсер ететін
ойын. Үшіншіден, неше түрлі ойындарды белгілі мөлшерде ұдайы орындап отыру, оларды дұрыс және алдын- ала белгіленген көлемде орындауға тырысу және орындау қабілетін дамыту қозғалысты реттеу процестерін жетілдіру мен қоса, табандылық, жігерлілік, мақсаттылық, батылдық, өзін-өзі ұстай, бағалай және бақылай білу, белгілі мінез-құлық ережелерін қатаң сақтау қажеттігі сияқты маңызды қасиеттерінің қалыптасуына көмектеседі.
Қазақтың ұлттық ойыны бірі осы Ләңгі болып табылады. Ләңгі ойыны алдымен адамның жүйке жүйелерін шыңдап, ұстамдылыққа дәлдікке, тұрақтылыққа, тыныс мүшелерінің қалыпты дамуына, т.б. тәрбиелейді.
          Ұлт ойындары – ата-бабамыздан бізге жеткен, өткен мен бүгінді байланыстыратын баға жетпес байлығымыз, асыл қазынамыз. Сондықтан оны үйренудің, күнделікті тұрмысқа пайдаланудың заманымызға сай ұрпақ тәрбиелеуге пайдасы орасан зор. Ойын баланың алдынан өмірдің есігін ашып, оның шығармашылық қабілетін оятып, бүкіл өміріне ұштаса береді. В. А. Сухомлинскидің сөзімен айтқанда: «Ойынсыз ақыл-ойдың қалыпты дамуы да жоқ және болуы да мүмкін емес. Ойын дүниеге қарай ашылған үлкен жарық терезе іспетті, ол арқылы баланың рухани сезімі жасампаз өмірімен ұштасып, өзін қоршаған, дүние туралы түсінік алады. Ойын дегеніміз ұшқын, білімге құмарлық пен еліктеудің маздап жанар оты» Міне, ойын дегеніміз тынысы кең, алысқа меңзейтін, ойдан-ойға жетелейтін, адамға қиялымен қанат бітіретін осындай ғажайып нәрсе, ақыл-ой жетекшісі, денсаулық кепілі, өмір тынысы демекпіз.

2 тарау Мектеп оқушыларын ұлттық ойындар негізінде денсаулықтарын жақсарту үшін ойындарды топтастыру және жүйелеу
2.1  Оқушылардың қимыл– қозғалыс дағдыларын әр түрлі ұлттық ойындар арқылы тәрбиелеу ерекшеліктері
Ұлттық ойындардың ел арасында кең тарауының  арқасында бір ғана ойынның әр жерде әртүрлі ойналуы  және олардың аттарының әртүрлі болуы жиі кездеседі. Осы жағдайға байланысты  ойындарды жүйелеу, топтау және оларға атау беру мәселелерін  шешуге тура келеді. Егер бұл мәселелерді шешпесек, онда ойындарды ойнату, олардың нақты ережелерін анықтау мүмкін  болмайды. Ойындарды сабақтарда қолдану кезінде ойыншыларды жынысына, жасына қарай бөлу, олардың даму ерекшеліктерін, мінез – құлықтарын ескеру арқылы оқушыларды топтарға бөлу, қажетті жаттығулардың ұзақтығын анықтау, жаттығуларды жыл мезгілдері бойынша бөлу сияқты қажетті шараларды іске асыруға болады.
Ойындарды жүйелеу, топтау арқылы барлық ойындар туралы алынған ақпараттарды бір жерге жинақтауға және осы ақпараттарды ғылыми және тәжрибелік  тұрғыдан пайдалануға болады.
Ойындарды жүйелеу кезінде, ең алдымен, олардың бәріне ортақ ерекшеліктерін анықтау қажет. Жүйелеу жұмыстары осы ерекшеліктерге  байланысты жүргізіледі. Ойындарды жүйелеу, оқушыларды топқа бөлу -ойындарды үйрету әдістемелерін жетілдіруге көмектеседі. Топтар арасында айырмашылықтар  көп болса,  ойындар түрлі  топтарда әртүрлі ойналуы мүмкін. Бұл жағдай ойындарды ойнату мәселесінде белгілі бір қиындықтар тудыруы мүмкін.
Ұлттық ойындарды жүйелеу, оларды ортақ ерекшеліктеріне сәйкес топтарға бөлу мәселелерімен мамандар және көптеген ұстаздар шұғылдануда. Ұлттық ойындарға байланысты жазылған ғылми еңбектерде ойындарды жүйелеу және оларға ат қою мәселелерінде ғалымдар арасында алшақтықтар байқалады. Яғни, әр ғалым ойындарды өзінше жүйелейді, кейде бұрын белгісіз ойынға өзінше ат қояды. Мұның бір себебі:  бір ғана ойынның Қазақстанның әр жерінде әртүрлі атпен аталуы. Осыған байланысты, бір ойын түріне неғұрлым дұрыс атау беру арқылы осы ойынды  қалыптастыру мәселесі туындайды. Халық ойындарын қазіргі заманға икемдеп, топтап, жүйелеуде ғалымдар әртүрлі әдістер мен көзқарастар ұсынады. Мысалы,  Б.Төтенаев қазақтың ұлттық ойындарын екі үлкен топқа бөлген жөн деген пікір айтқан. Біріншісі-салт - тұрмыстық негізде пайда болған ойындар.  Екіншісі - жастар ойындары мен қимыл-қозғалыс ойындары [27]. Ғалымның   ұстанған негізгі  қағидасы -  жалпы дене шынықтыру мен оның сапасына  белгілі бір ойындардың ықпалын зерттеп, анықтау болып табылады. 
3 тарау. Тәжірибелік – эксперименттік жұмыс нәтижелері
3.1  Зерттеудің ұйымдастырылуы
Біздің Ғылыми  жұмысымыздың  негізгі мақсаты: Оқушылардың денсаулығын  арттыру және сабаққа  енгізу арқылы оқушылардың қозғалыс дағдыларын дамыту. Осы мақсатқа байланысты ұлттық ойындарды дене шынықтыру  сабағының құрамды бөлшегі ретінде пайдалануды теориялық жағынан негіздедік, Зерттеу барысында 4-11 сынып оқушыларына Ләңгі ойынын үйрете отырып, қозғалыс дағдылары  оқушылардың рухани дамуына тигізетін пайдалы әсеріне тоқталдық. Мақсатымызға жету үшін зерттеу тәжірибе жұмыстарын  жүргіздік. Зерттеу мақсатына байланысты зерттеу әдістемелерін пайдалана отырып, нақты міндеттерді шешу шарттары алға қойылды.
Ойынды іріктеу кезінде  келесі шарттар еске алынды:
1. Қай ойын болса да оның негізі – оқушы денсаулығының сапасын арттыратын мүмкіндігінің  болуы.
3. Дене шынықтыру сабағында ойынның тиімді болуы.
4. 9 сынып оқушыларының ұлттық ойынға деген ынтасы мен қызығушылығын туғызу.
5. Ойынның тәрбиелік және сауықтыру маңызы болуы. 
Тәжірибеде көрсетілген шарттарды ескере отырып қолданылды. 
· Сабақ барысында  ойын бірнеше рет қайталанды. 
· Олар ойыншылардың жүріс-тұрысын, қызығушылығын, қозғалыс белсенділігін бақылап отырды. Сонымен қатар  ойынның мән-мағынасына және дене дайындығына, қимыл-қозғалыс дағдыларына, белгілі бір дене қабілеттерін дамытуға көңіл бөлінді. 
· Арнайы тәртіп арқылы денсаулық деңгейін жан-жақты дамыту мен жақсартуды қамтамасыз ету. 
· Ұйымдастырылған зерттеу жұмысы барысында келесі көрсеткіштерді қабылдадық.
1. Функционалдық сынамалар: Штанга сынымасы, Ромбер сынамасы, Ортостатикалық сынама
2. 30 метрге жүгіру – жылдамдықты дамытады.
3. Орнында тұрып ұзындыққа секіру – жылдамдық және күш сапасын жақсартады.
4. Бұл тексерулер спорт залында дене дайындығы көрсеткіштерінің ережелері мен талаптарына сәйкес жүргізілді.
1 кесте -  Сауалнама нәтижелері
	Сауалнама сұрақтары
	Сауалнаманың  оң сұрақтары
(% есеп)

	
	Ия
	Жоқ

	
	1
	2

	Сіз бұл ойынды үйренгіңіз келе ме?
	63%
	37%

	Ләігі қазақтың ұлттық ойыны екенін білдіңіз бе?
	67%
	33%

	Мектеп бағдарламасына кіргенін қалайсыз ба?
	69%
	31%

	[bookmark: _GoBack]Біздің өңірде дамытудың қажеті бар ма? 

	73%
	27%


	
[image: WhatsApp Image 2024-09-30 at 10.30.52]                     [image: WhatsApp Image 2024-09-30 at 10.30.53]                        [image: WhatsApp Image 2024-09-30 at 10.30.53 (1)]
                       [image: WhatsApp Image 2024-09-30 at 10.30.53 (2)]                         [image: WhatsApp Image 2024-09-30 at 10.30.54]
Сауалнама нәтижесінде қазақтың ұлттық ойыны Ләңгіні күнделікті сабақта пайдаланудың нәтижесінде мектепте өткізілетін сабақтар арасында дене шынықтыру сабағының беделі артып, оқушылардың спортқа деген қызығушылығы артқанын аңғардық.
	Қорыта келгенде дене шынықтыру сабағында  қазақтың ұлттық ойыны Ләңгіні пайдалануы сабақ мазмұнының ашып көрсететіні байқалды.  Яғни, дене шынықтыру сабағында ұлттық ойындарды пайдалану мектеп оқушыларының дене бітімінің сапасын арттырып қана қоймай, басқа пәндердің оқу үлгерімін арттыруға ықпал етеді. Сабақ барысында қазақтың ұлттық ойындары мен жаттығулары сабақтың құрылымына өте құнды әсер етіп, қазіргі ұлттық ойындарға оқушылардың қызығушылығын оятуға мүмкіндік берді.
                                                     
       Қорытынды
	Қорыта келгенде, қазақтың ұлттық ойыны Ләңгі ерекшелігі –  оқушылардың жас ерекшелігіне қараймай белгілі тәрбиелік мақсатты көздейді. Демек, осы  ұлттық ойын педагогиканың бір саласы ретінде өткен мен бүгіннің байланысын көрсетеді. Сабақта ұлттық ойын арқылы халқымыздың мәдени-рухани мұрасы мен салт-дәстүрінің озық үлгілерін көрсетіп қана қоймай, қимыл-қозғалыс, белсенділік дағдыларын дамыта отырып, заманауи тұлғаны қалыптастырамыз. Осы орайда жас ұрпақ ұлттық ойындар арқылы өз халқының мәдениетін, құнды мұрасын танып, өз денсаулығына жауапкершілікпен қарауға ұмтылды. Қазақтар ойынды тәрбие құралы деп таныған. Сабақта ойын түрлерін қолдану қазіргі оқушылардың ой-өрісін дамытып, өз халқының құнды мұрасын ұрпаққа аманат ету мақсатында қолданылады. Сондықтан, жоғарыда аталған ойынмен қатар, оқушылардың физиологиялық ерекшеліктерін ескере отырып, ойын алаңдарында қазақтың көптеген ұлттық ойындарын ойнауға болады. Әрбір ойында оқушының физикалық құрылымын жақсартатын, сонымен қатар психикалық кеңістігін дамытатын мүмкіндіктер бар. Болашақта ұлттық ойындарды әсіресе ұмыт болып бара жатқан халқымыздың ойындарын көптеп ұйымдастырсақ, өз ұлтының нағыз тұлғасы, ұлттық мұрамызды сүйетін азаматтарды тәрбиелей аламыз.
	Ұлы ұстаз Мағжан Жұмабаев: «Ойын – бала үшін өмір тәжірибесі» деген екен. Зерттеулер негізінде біз салауатты өмір салтын қалыптастыруда ұлттық ойын Ләңгі арқылы бірқатар мүмкіндіктерді қарастырдық:
1. Ұлттық ойын Ләңгі баланың денесін дұрыс қалыптастыруға мүмкіндік туғызады;
2. Ұлттық ойын Ләңгі баланың денесін шыңдап, денсаулығын нығайтып қана қоймай, ұйымдасқан іс-әрекет барысында алған білімдерін толықтырады;
3. Ойын арқылы баланың ойлау қабілеті дамиды;
4. Ойын шыдамдылыққа, табандылыққа үйретеді.

